
                             Maí

Ný heimasíða og netfang

Á aðalfundi BV var opnuð ný heimasíða Búnaðarsamtaka Vesturlands á slóðinni www.buvest.is.  Þá hefur verið lagt niður gamla netfang BV og nýtt netfang í tengslum við nýju heimasíðuna er bv@bondi.is.  Bændur á Vesturlandi eru hvattir til að skoða nýja heimasíðu BV.  Þangað má sækja ýmsan fróðleik og fréttir af landbúnaði á Vesturlandi.

Héraðssýningar kynbótahrossa

Héraðssýning kynbótahrossa á Vesturlandi, í Borgarnesi,   hefst þriðjudaginn 1. júní og lýkur 3. júní (með fyrirvara um fjölda skráninga). Tekið verður við skráningum á skrifstofu Búnaðarsamtaka Vesturlands (BV) í síma 437-1215, fax 437-2015 og bv@bondi.is til lok dags fimmtudagsins 27. maí.  Sýningargjald verður 6.500,- kr. og þarf að greiðast fyrir lok dags 27. maí. Aðeins þau hross sem greitt hefur verið fyrir verða skráð til sýningar.  Sýningargjöld er hægt að greiða á skrifstofu BV eða inn á reikning nr. 1103-26-104, kt: 461288-1119 (taka fram fyrir hvaða hross er verið að greiða, nr. skv. WF).  Ef greitt er í banka er mikilvægt að biðja bankann um að faxa strax greiðslukvittun til BV.  Sé greitt í heimabanka vinsamlega sendið greiðslukvittun á bv@bondi.is.  Ekki verður hægt að greiða fyrir hross á sýningarstað! Sýningargjöld eru endurgreidd að hálfu ef látið er vita um forföll áður en dómar hefjast.  Röðun knapa í hverju holli verður birt á heimasíðu BV www.buvest.is.  

Rétt er að benda á að þegar hross eru skráð til sýningar þarf viðkomandi að hafa á takteinum fæðingarnúmer hrossins, kennitölu eiganda og sýnanda. Einnig er mikilvægt að þeir sem greiða í banka muni að taka fram fyrir hvaða hross er verið að greiða, bæði fæðingarnúmer og nafn á hrossinu þarf að koma fram.  Ófrávíkjanleg regla er að búið sé að taka blóðprufu úr öllum stóðhestum, jafnt ungfolum sem eldri hestum, sem koma til dóms. Ungfolar sem aðeins er komið með til að fá umsögn en ekki formlegan dóm þurfa þó ekki að uppfylla þessi skilyrði. 

Rétt er að minna á að öll hross sem koma til dóms skulu einstaklingsmerkt þ.e. frost-eða örmerkt. Skal þeirri merkingu vera lokið þegar hrossin eru skráð til leiks. Annað sem rétt er að minna á er að eigendaskipti á hrossum verða að berast skriflega og tímanlega svo tryggt sé að búið sé að ganga frá eigendaskiptunum áður en sýningar hefjast.  Eigendum hrossa sem ekki eru grunnskráð er einnig bent á að drífa í að grunnskrá þau sem allra fyrst og láta einstaklingsmerkja þau. Rétt er að taka fram við þann sem einstaklingsmerkir að vottorðið þurfi að berast Bændasamtökum Íslands/Búnaðarsamtökum Vesturlands sem allra fyrst svo búið sé að skrá einstaklingsnúmerið áður en hrossið mætir til sýningar. 

Líkt og á síðastliðnu ári verða nú framkvæmdar eistnamælingar á stóðhestum til viðbótar hinum hefðbundnu mælingum. Það eru vinsamleg tilmæli til eigenda/umráðamanna stóðhesta að undirbúa hesta sína með þeim hætti að mælingar þessar vinnist auðveldlega.  

Allar reglur er lúta að kynbótasýningum má m.a. nálgast á vef Bændasamtaka Íslands (www.bondi.is). Þar má finna nýjustu reglur þar að lútandi. 


Lágmörk kynbótahrossa eru óbreytt frá því sem var á síðasta landsmóti.  Mörkin eru eftirfarandi:

4.v. hryssur 7,85 í aðaleinkunn

4.v. stóðhestar 7,95 í aðaleinkunn

5.v. hryssur 7,95 í aðaleinkunn

5.v. stóðhestar 8,05 í aðaleinkunn

6.v. hryssur 8,0 í aðaleinkunn

6.v. og eldri stóðhestar 8,20 í aðaleinkunn

7.v. og eldri hryssur 8,10 í aðaleinkunn

Fundur fyrir kúabændur

BV boða til fundar á Hvanneyri fimmtudaginn 27. maí næstkomandi kl. 13:00. Á fundinum mun Þorsteinn Ólafsson dýralæknir á Selfossi flytja erindi um lykilþætti og útreikninga við mat á frjósemi mjólkurkúa.


Áríðandi er að menn skrái sig til þátttöku á fundinum í síðasta lagi þriðjudaginn 25. maí í síma BV, 437-1215 eða á netfangið bv@bondi.is
Gæðastýring umsóknir

Nýjir þátttakendur í gæðastýringu í sauðfjárrækt þurfa að skila inn umsóknum til skrifstofu BV fyrir 1. júlí n.k.  Umsækjendur þurfa að hafa setið gæðastýringarnámskeið sem Framkvæmdanefnd búvörusamninga skipuleggur.

Gæðastýring - námskeið

Umsækjendur í gæðastýringu í sauðfjárrækt þurfa að sækja námskeið um gæðastýringu í sauðfjárrækt sem skipulagt er af Framkvæmdanefnd búvörusamninga. Sérstakt námskeið vegna gæðastýringar verður haldið síðari hluta júní mánaðar 2004. Það mun ráðast af fjölda þátttakenda hvar námskeiðið verður haldið og hugsanlega hvort þau verði fleiri en eitt.  Námskeiðið er ætlað þeim framleiðendum sauðfjárafurða sem 

· eru nýir þátttakendur og hafa ekki áður sótt námskeið

· luku ekki báðum námskeiðsdögunum sem haldnir hafa verið

· eru nýir ábúendur eða eigendur jarða sem eru að hefja sauðfjárbúskap, taka við sauðfjárbúi eða gera það síðar á þessu ári

Þeir sauðfjárbændur sem óska efitr að sækja fyrirhugað gæðastýringarnámskeið eru vinsamlegast beðnir að skrá sig hjá skrifstofu BV, s. 437-1215, bv@bondi.is fyrir 30. maí n.k. eða hjá Bændasamtökum Íslands í s. 563-0300.

Líflambakaup - Embætti yfirdýralæknis

Minnum á orðsendingu frá Embætti yfirdýralæknis vegna flutnings á líffé milli varnarhólfa haustið 2004 (sbr Bændablaðið 11. maí sl.).  Bændur sem vilja kaupa lambhrúta til kynbóta senda skriflega ósk með milligöngu Búnaðarsamtaka Vesturlands til rannsóknardeildar embættis yfirdýralæknis, Keldum.  BV gefa allar nánari upplýsingar og leiðbeiningar um líflambasvæði. Ganga þarf frá þessum pöntunum fyrir sumarlokun skrifstofu BV.  

Skil á vorbókum í sauðfjárskýrsluhaldi vegna gæðastýringar

Síðasti skiladagur á vorbók hjá þeim sem eru að hefja skýrsluhald og eru þátttakendur í gæðastýringu er 30. júní.  Skila skal til BV eða Bændasamtaka Íslands.  Sjá nánar grein um færslu fjárbókar eftir JVJ bls. 19 í síðasta Bændablaði 11. maí 2004.

Sauðfjársæðingar – senda sæðingaskýrslur og brúsa

Nú liggur fyrir árangur af sauðfjársæðingum frá í desember og eru bændur því minntir á að senda niðurstöður um árangur til BV, þ.e. hversu margar ær hafa haldið og upplýsingar um frjósemi (skýrslur úr dagbók sæðingamanns, sæðingar frá báðum sæðingastöðvum). Þeir sem enn liggja á brúsum sem notaðir voru við sæðingarnar í haust eru beðnir að senda þá sem fyrst til baka til BV. 

Ályktanir aðalfundar BV

Aðalfundur Búnaðarsamtaka Vesturlands haldinn að Breiðabliki 21. apríl 2004...

1.  ...samþykkir að laun til stjórnarmanna og skoðunarmanna verði eftirfarandi:

Formaður kr. 90.000,- á ári + 7.800 á fund.  

Aðrir stjórnarmenn 35.000,- á ári + 7.800 á fund.  

Skoðunarmenn kr. 10.000,-.  

Fulltrúar á aðalfund fái greiddan akstur.  

Akstur greiddur samkvæmt reglum RSK.  

Samþykktanefndar menn fái 7.800 kr. fyrir hvern fund auk aksturs samkvæmt reglum RSK.  Óbreytt árgjald félaga.

2.  ...samþykkir eftirfarandi fjárhagsáætlun:

	Rekstrartekjur
	 
	 
	 
	 
	áætlun 2004

	 
	Seld þjónusta 
	
	
	      37 661 384     

	 
	Starfsfé 
	
	
	
	      36 097 741     

	 
	Aðrar tekjur 
	
	
	        1 193 346     

	 
	
	
	
	
	      74 952 472     

	 
	
	
	
	
	 

	Rekstrargjöld
	 
	 
	 
	 
	 

	 
	Rekstrarvörur 
	
	
	        6 187 919     

	 
	Laun og launatengd gjöld 
	
	
	      44 662 257     

	 
	Bifreiða- og ferðakostnaður 
	
	
	        8 198 104     

	 
	Annar rekstrarkostnaður 
	
	
	      11 544 166     

	 
	Afskriftir 
	
	
	
	        3 262 347     

	 
	
	
	
	
	      73 854 793     

	 
	
	
	
	
	 

	Hagnaður (tap) fyrir fjármunatekjur og (fjármagnsgjöld)
	
	        1 097 679     

	 
	
	
	
	
	 

	 
	
	
	
	
	 

	Fjármunatekjur og (fjármagnsgjöld)
	
	
	 

	 
	Vaxtagjöld og verðbætur 
	
	
	-          721 653     

	 
	
	
	
	
	 

	 
	 
	Hagnaður (tap) ársins
	 
	           376 026     


3.  ...leggur til að stjórn BV verði heimilað að ganga til samninga við Hvannir ehf. um kaup á auknu húsnæði ef hagstætt þykir.

Greinargerð: Hið nýja húsnæði BV, er nú fullnýtt og ljóst að komi til aukinnar starfsemi er þörf á auknu skrifstofurými. Talsverðar líkur eru á að samtökunum bjóðist ný hagstæð verkefni á næstunni. Laust pláss er í húsinu við hlið skrifstofu samtakanna. Skynsamlegt kann að vera að stjórn hafi heimild til kaupa á því plássi telji hún þörf fyrir það, áður en því verður ráðstafað til annarra. Um er að ræða þrjátíu til fjörtíu fermetra húsnæði sem gæti kostað 4 til 5 milljónir.

4.  ...beinir því til stjórnar BV, að leita allra leiða til að halda niðri kostnaði bænda vegna lambamælinga og dóma. 

5.  ...leggur til að samþykktir BV frá 2001 verði til endurskoðunar fram að næsta aðalfundi og að samþykktanefnd verði starfandi þangað til. Tillögum að lagabreytingum verði komið til búnaðarfélaga og þær auglýstar tímanlega fyrir næsta aðalfund. Lagt er til að samninganefndina skipi Guðbjartur Gunnarsson formaður, Bjarni Ásgeirsson, Halla Steinólfsdóttir, Guðrún Sigurjónsdóttir, Kristján Axelsson, formaður BV og framkvæmdastjóri. Til vara Guðrún Kristjánsdóttir. 

Fram kom tillaga frá Búnaðarfélagi Eyrarsveitar þar sem það samþykkir að beina því til BV, að breyta liðnum í samþykktum BV um kosningar stjórnar um að kosinn verði formaður síðan fjórir stjórnarmenn og fimm til vara án svæðisbindingar.

6.  ...samþykkir að vísa tillögu frá Búnaðarfélagi Eyrarsveitar um breytingu á 7 gr. samþykkta BV, til samþykktanefndar BV.

7.  ...beinir því til samtaka sveitarfélaga á Vesturlandi að þau samræmi söfnun og förgun á rúllubaggaplasti, bændum að kostnaðarlausu þar sem þeir hafa þegar greitt til úrvinnslusjóðs.

8.  ...lýsir yfir áhyggjum af því að ekkert sláturhús sé starfandi á Vesturlandi.

Greinargerð:

Nú er svo komið að einungis er eitt sláturhús á Vesturlandi og ríkir mikil óvissa um framtíð þess. Leggist rekstur þess niður þurfa bændur á Vesturlandi og Vestfjörðum að fara með sláturfé sitt austur á Selfoss, á Hvammstanga eða jafnvel enn lengra. Ýmis vandamál eru þessu fylgjandi. Viðurkennt er að flutningur á fé um langar vegalengdir kemur niður á gæðum afurðanna.

9.  ...leggur til að samstarfssamningur við Búnaðarsamband Vestfjarða um leiðbeiningaþjónustu verði framlengdur ótímabundið en með eðlilegu uppsagnarákvæði af beggja hálfu.

10.  ...beinir því til stjórnar BV að skoða hvort grundvöllur sé fyrir BV að fjárfesta í og reka fósturtalningatæki. 

Hafa skal það í huga að einstaklingar á svæðinu hyggjast fjárfesta í tækjum til að veita þessa þjónustu. Vert er að skoða hvernig hagsmunum félagsmanna er best borgið.

11.  ...beinir því til Bændasamtaka Íslands og Landssamtaka Sauðfjárbænda að hlutast til um að kjötmatsmenn verði starfsmenn yfirkjötmats en ekki sláturleyfishafa.

Með þessu móti ætti að minnka það misræmi sem er á kjötmati milli húsa. Einnig væri mögulegt að skipta kjötmatsmönnum út á milli húsa. 

12.  ...skorar á stjórnir Bændasamtaka Íslands og Búnaðarsamtaka Vesturlands að koma því til leiðar að bændur fái að verja tún sín og akra fyrir álft, þannig að viðunandi sé.  Fáist það ekki, verði skoðað hvort ríkissjóður geti orðið skaðabótaskyldur fyrir því tjóni sem sannanlega hefur orðið vegna ágangs álfta á túnum og ökrum.

13.  ...beinir því til stjórnar að vinna frekar að erindi frá Búnaðarsambandi Suðurlands um tillögu að útboði:

Tillaga að útboði:

1. Fánastengur:

a. úr áli með sökkli

b. úr glassfiber með sökkli

2. Hliðgrindur á akstursleið ca. 3,5 – 4 m

a. fyrir stórgripi með stólpum

b. fyrir allt búfé með stólpum

3. Ljósastaura sem henta fyrir sveitabæi.

Viðbætur frá jarðræktar- og umhverfisnefnd:

4. Ristahlið

14.  ...beinir því til stjórnar Búnaðarsamtaka Vesturlands að hún sendi sveitarfélögum á Vesturlandi áskorun þess efnis að plast verði sótt heim á lögbýli, a.m.k. tvisvar sinnum á ári samkvæmt fyrirfram ákveðnu og auglýstu ferli.  Auk þess er farið þess á leit að stjórnin leiti leiða til þess að þau verðmæti sem falin eru í plastinu nýtist.

15.  ...beinir því til “grænbókarnefndar” landbúnaðarráðherra að íslensk stjórnvöld standi vörð um matvælaöryggi á Íslandi.  Íslensk stjórnvöld hafi það að markmiði að íslenskur landbúnaður geti framleitt nægilegt magn af þeim matvörum sem hægt er að framleiða á Íslandi fyrir íslenskan markað.

Frá aðalfundi BV

Á Aðalfundi BV sem haldinn var 21. apríl að Breiðabliki var Haraldur Benediktsson endurkjörinn formaður BV og aðrir í stjórn voru kosnir:  Jón Gíslason Lundi, Sigurgeir Sindri Sigurgeirsson Bakkakoti, Sigurður B. Hansson Lyngbrekku og Guðný H. Jakobsdóttir Syðri-Knarrartungu.  Í varastjórn voru kosin: Guðrún Sigurjónsdóttir, Árni Bragason, María Líndal og Þröstur Aðalbjarnarson.  Skoðunarmenn reikninga voru kosnir þeir Hallur Pálsson og Brynjólfur Guðmundsson.  


Gestir fundarins voru Birkir Friðbertsson formaður Búnaðarsambands Vestfjarða og kona hans Guðrún Fanný Björnsdóttir.  Þá bar formaður Bændasamtaka Íslands Haraldur Benediktsson kveðju frá Bændasamtökum Íslands.


Á fundinum kom fram að rekstur BV hefði gengið vel á árinu og aukin eftirspurn væri  eftir þjónustu hjá BV.  Því hefur stjórn heimilað framkvæmdastjóra að ráða enn til viðbótar nýjan ráðunaut.  Rekstur kúasæðinga gekk vel á árinu, ekki urðu gjaldskrárbreytingar og leggur stjórn BV ekki upp með að gerðar verði neinar breytingar á þessu ári heldur og stefnt að því að engar sumarlokanir verði.  Fram kom hjá formanni BV, framkvæmdastjóra BV og Birki Friðbertssyni formanni Búnaðarsambands Vestfjarða almenn ánægja með samstarfssamning um ráðunautaþjónustu á árinu 2003.  Stefnt er að áframhaldi á þeim samningi.

Helstu niðurstöðutölur úr rekstri voru eftirfarandi:

Rekstrartekjur alls kr.: 79.408.314-.

Rekstrargjöld alls kr.: 69.916.810,-

Hagnaður fyrir fjármunatekjur og fjármagnsgjöld voru kr. 9.491.504,-

Fjármunatekjur og fjármagnsgjöld voru neikvæðar um 721.653,-

Hagnaður ársins var því 8.769.851,-

Fundargerð aðalfundar BV verður sett inn á heimasíðu BV www.buvest.is að loknum yfirlestri fulltrúa.

Skil á gögnum til Hagþjónustu landbúnaðarins

Við hvetjum bændur til að skila gögnum til Hagþjónustu landbúnaðarins. Í dkBúbót er farið svo að: Velja liðinn Verkfæri>gagnaflutningur>dkBúbót>Hagþjónusta landbúnaðarins. Þar er síðan bætt við umbeðnum viðbótarupplýsingum og sent í tölvupósti eða á disklingi til Hagþjónustunnar. Hagþjónustan hefur greitt fyrir aðsenda búreikninga.

Skýrsluhald í hrossarækt
Megin tilgangur skýrsluhaldsins er að aðstoða hrossaræktendur við að halda á tryggan hátt utan um allar mikilvægar upplýsingar um einstök hross í þeirra eigu. Einnig er mikilvægt að geta á einum stað séð upplýsingar um önnur hross, svo sem stóðhesta sem í boði eru á hverjum tíma. Í þriðja lagi er skýrsluhaldið mikilvægt til að halda utan um upplýsingar um hrossastofninn í heild sinni og mynda grunn fyrir kynbótamat einstakra hrossa.

Skýrsluhaldið verður stöðugt mikilvægara þar sem kröfur um sönnun á réttmætum upplýsingum um hvern grip eru sífellt að aukast. 

Helstu reglur um upprunaskráningu eru þær að menn kenna hross sín við lögbýli eða þéttbýli. Þó er hægt að sækja um sérstök ræktunarnöfn og fá skráð á sitt nafn. Þessi ræktunarnöfn koma þá í stað uppruna hjá viðkomandi ræktanda.

Skýrsluhaldið er ekki flókið, fyrst og fremst felst það í útfyllingu þriggja skýrslna sem sendar eru viðkomandi búnaðarsambandi til yfirferðar og skráningar.

1. Fangvottorð, sendist inn fyrir 31.12. árið sem hryssunni var haldið. Á þessum vottorðum kemur fram hvaða hryssu var haldið, undir hvaða hest og í mörgum tilfellum niðurstaða úr sónarskoðun.

2. Fang- og folaldaskýrsla, sendist inn fyrir 31.12. árið sem folaldið fæðist. Þessi skýrsla er send út hálfútfyllt á haustin til skýrsluhaldara. Á skýrslunni er listi yfir allar hryssur búsins, auk þess sem fram kemur hjá hvaða hesti hryssan var árið áður, hafi fangvottorði verið skilað. Hér þarf því að fylla inn allar upplýsingar um folaldið, hafi á annað borð fæðst folald.
3. Einstaklingsmerkingar vottorð, sendist inn fyrir 01.03. árið eftir að folaldið fæðist. Í reglugerð um merkingar búfjár segir að öll ásetningsfolöld skuli einstaklingsmerkt við hlið móður fyrir 10 mánaða aldur. Einstaklingsmerkingar vottorð er skrifað af frost- eða örmerkingar aðila um leið og gripurinn er einstaklingsmerktur.
Allar nánari upplýsingar um skýrsluhaldið má nálgast hvort heldur sem er hjá búnaðarsamböndum út um landið eða hjá BÍ í Reykjavík.

Hryssueigendur þurfa nú að huga að því að vera með fyljunarvottorð á takteinunum þegar hryssur fara undir stóðhestana í vor og sumar.  Fyljunarvottorðin má nálgast á skrifstofu BV, sími 437-1215.

